
Umsögn Fjarðabyggðar um flýtingu framkvæmda við Suðurfjarðarveg

Bæjarráð Fjarðabyggðar tók fyrir á fundi sínum 28. mars 2022 tillögu til þingsályktunar um 
flýtingu uppbyggingar Suðurfjarðavegar, mál 230.

Bæjarráð tekur heilshugar undir þingsályktunina og vísar til fyrri umsagna og ályktana 
sveitarfélagsins um mikilvægi flýtingar gerðar nýs Suðurfjarðavegar. Fjarðabyggð hefur 
ítrekað um árabil mikilvægi uppbyggingar og endurgerðar vegarins.

Suðurfjarðavegur er hluti af hringveginum og er eina samgönguæð á landi um Fjarðabyggð 
sunnanverða. Veginn ætti því að skilgreina sem þjóðveg í þéttbýli. Umferð á svæðinu hefur 
aukist verulega, m.a. vegna sameiningar sveitarfélaga, aukins umfangs ferðaþjónustu og 
vöruflutninga vegna álframleiðslu, sjávarútvegs og laxeldis, svo dæmi séu tekin.

Sameinað og víðfeðmt sveitarfélag eins og Fjarðabyggð á mikið undir greiðum og öruggum 
samgöngum. Skóla-, þjónustu- og atvinnusókn innan Fjarðabyggðar líður verulega fyrir þær 
hindranir sem ástand vegarins veldur en hann er engan veginn fallinn til þess að teljast 
öruggur eða greið samgönguleið. Kaflinn milli Fáskrúðsfjarðar og Breiðdalsvíkur er metinn 
áhættumesti vegarkafli landsins í skýrslum EuroRAP um öryggi vega eða einnar stjörnu vegur 
af fimm mögulegum. Hættulegir vegarkaflar með einbreiðum brúm, þ.m.t. brúnni yfir Sléttuá 
á Reyðarfirði sem er umferðarþyngsta einbreiða brúin á Austurlandi. Vegarkaflinn milli 
Fáskrúðsfjarðar og Stöðvarfjarðar er sérlega hættulegur með mörgum blindhæðum og 
kröppum beygjum. Á undanförnum árum hafa orðið alvarleg slys á þessum kafla.

Bæjarráð Fjarðabyggðar tekur heilshugar undir þingsályktunina og leggur þunga áherslu á að 
Suðurfjarðavegur verði settur í algjöran forgang í samgönguáætlun.

